
	1. Cofnodion Cyfarfod y Bwrdd a gynhaliwyd ar 26ain Ebrill  06
Cadarnhawyd cywirdeb y cofnodion, wedi cadarnhau nad oedd y Cynghorydd  Hefin Wyn Thomas yn bresennol yn y cyfarfod.
2. Materion i'w Codi.

Cyfeiriwyd atynt yn adroddiad y Cyfarwyddwr Strategaeth Rhanbarthol.
3. Adroddiad y Cadeirydd 

Llongyfarchwyd PB gan ALW ar ei benodiad yn aelod o Banel Ymgynghorol Twristiaeth 'Visit Wales’. Cafwyd cyfarfod o'r panel yn barod, a bydd yr ail yn Aberteifi mewn tair wythnos.  Bydd y panel yn cyfarfod mewn llefydd gwahanol a daw i Landudno yn ei dro. CYTUNWYD i ysgrifennu at y Cadeirydd, Keith Brooks, a bydd yn gallu rhoi adborth. Cyhoeddodd ALW y byddai Cadeiryddion Partneriaethau Twristiaeth Rhanbarthol a'r Cyfarwyddwyr Strategaeth Rhanbarthol yn cyfarfod nesaf ar 29ain Mehefin 2006. 

4. Penodi Aelodau o'r Bwrdd ar Baneli
Dywedodd JA fod gan June Jones bortffolio newydd a'r Cynghorydd Liz Roberts o Fetws y Coed fydd yn cynrychioli Awdurdod Parc Cenedlaethol Eryri mewn cyfarfodydd o hyn ymlaen. 

Cyhoeddodd DD fod RHWW a BC yn aelodau newydd ar y Panel Datblygu Cynnyrch. Diolchodd DD i'r aelodau presennol a'r rhai newydd am eu cyfraniadau cyflym i'r cynigion ar Adran 4. . Roedd cydweithwyr yn Visit Wales / Invest Wales wedi cadarnhau ei fod yn ychwanegiad gwerthfawr a sylweddol at y broses gwneud penderfyniadau. 

5. Adroddiad (ynghlwm) gan Y Cyfarwyddwr Strategaeth Rhanbarthol 

Cerdded Gogledd Cymru

Yn dilyn cais a wnaed gan y Cynghorydd Tony Tobin, cytunwyd i gysylltu gyda'r Cynghorydd Emlyn Thomas o Drefriw i sicrhau fod cyfleoedd cerdded newydd yn Nhrefriw yn cael eu cynnwys yn y cynigion fel bo'n briodol. 

Gerddi Gogledd Cymru 

Mynegodd DW ei ddiddordeb, a holodd pam  nad oedd ymgyrch dilynol yn  2006/07, ac nad oedd ffigurau cynnydd TRG wedi eu nodi ar gyfer y prosiect hwn. Dywedodd DD fod cyllideb ar gyfer 2006/07, a bod ffigurau TRG ar gyfer y mwyafrif o'r gweithgareddau.
Map Ffilmiau Gogledd Cymru

Gofynnodd BG am ragor o fanylion am gysylltiadau ac ymweliadau i'r wefan yn wythnosol.  Cyhoeddodd DD mai newydd ei lansio oedd y wefan, ac y byddai'r drefn arferol gyda chontractau eraill o gael adroddiad chwarterol yn digwydd gyda hyn. 

Fforwm Economaidd Gogledd Cymru: Arwyddion Geiriau Gwyn ar Gefndir Brown

CYTUNWYD i fod yn ganolwr i Fforwm Economaidd Gogledd Cymru ac i osod y contract ar ôl dilyn y drefn dendro arferol.. 

Comisiwn Digwyddiadau Gwynedd 

Cafwyd datganiad o ddiddordeb gan RHWW.   Adroddodd DD er i ddatblygiadau yn dilyn gweithgareddau cyn-Gomisiwn Digwyddiadau Gwynedd godi'r lefel risg i Bartneriaeth Twristiaeth Gogledd Cymru o isel i ganolig, cafwyd cryn sicrwydd ac ymrwymiad gan Gyngor Gwynedd i ddatrys problemau. O safbwynt PTGC byddai'n cadw proffil risg isel yn enwedig yng nghyswllt ariannol ac ail-broffilio'r prosiect.
Cau'r A5 

Cyhoeddodd DD fod ffordd yr A5 wedi cau ar 26ain Mai 2006 ac y rhagwelid y byddai'n ailagor i gerbydau ysgafn ar hyd yr hen A5 o fewn ychydig ddyddiau. Roedd loriau trymion wedi eu hail gyfeirio i ddefnyddio'r A483 a'r A55, a byddai hynny'n parhau am gyfnod o 18 mis nes trwsio'r ffordd. Yn y cyfamser byddai'n rhaid i draffig trwm fynd drwy'r Bala i Gerrig y Drudion. Nid effeithiwyd ar Langollen. Cafodd Bala a Bwlch yr Oerddrws fwy o fusnes, ond Ewephoria, Llangwm, Corwen - Country Cooks, a Gwesty Saranens Head, Cerrig y Drudion oedd wedi cael y colledion mwyaf. Collodd busnesau Betws y Coed 10 - 15%. Mae rhaglen gymorth yn cael ei ystyried i nodi llwybr coridor mewn ymgyrchoedd sydd i ddod ar thema Llwybr Hanesyddol Telford a rhai llwybrau Cerdded eraill. Bydd gan hyn oblygiadau cyllidebu os datblygir ymgyrchoedd penodol.
Argymhellodd MG beidio mentro cychwyn cefnogi mentrau os nad oeddynt yn effeithiol a mesuradwy, ac i beidio gosod cynsail.  Atgoffodd DR mai colli busnes am ychydig wythnosau oedd hyn, ac na chymerwyd mesurau tebyg pan gollwyd busnes yn ystod cyfnod trwsio Pont y Borth. Penderfynwyd peidio ariannu pecyn achubiaeth. Cytunwyd i gefnogi gosod arwyddion Gwyn ar Frown i gyfeirio teithwyr oddi ar yr A55 a'r A483 i fewndiroedd dyffrynnoedd yr Ogwen, Conwy, Clwyd a'r Ddyfrdwy. 

Cytundeb Visit Wales, Llywodraeth Cynulliad Cymru

Cyhoeddodd DD fod y taliad chwarter cyntaf wedi ei drosglwyddo i gyfrifon PTGC ar 1af Mehefin 2006, (er iddo fynd i'r cyfrif anghywir) i'r Comisiwn Digwyddiadau. Trosglwyddwyd i'n Cyfrif Cyfredol ar 5ed Mehefin 2006. Cyflwynwyd anfoneb ail chwarter i'w dalu ar 1 Gorffennaf 2006, ac os telir yn brydlon gall y gwasanaeth arferol barhau. Os na ddaw mewn pryd bydd yn rhaid i'r cyfarwyddwyr ail feddwl eu cynlluniau.  

6. Adroddiad Ariannol–

a) Adroddiad Cyllideb a Mantolen Ariannol am y flwyddyn hyd ddiwedd Mawrth 2006 

NODWYD cynnwys yr adroddiad er gwybodaeth.

b) Adroddiad Gwariant Allred 01/04/05 – 31/03/06 

NODWYD cynnwys yr adroddiad er gwybodaeth.

c) Cyfrifon Drafft Statudol Diwedd Blwyddyn  2005/06 

Dosbarthwyd cyfrifon drafft cyntaf diwedd blwyddyn, a dywedodd DP mai gwaith oedd ar fynd yn awr oedd hwn i'w gymeradwyo yn y Cyfarfod Bwrdd nesaf. Tynnodd  DP sylw'r aelodau at dudalen 8, a'r angen am lunio geiriau priodol fel yn y blynyddoedd cynt, Roedd eisiau i fodloni gofynion yr archwilydd, y gallai PTGC barhau i fasnachu deuddeg mis i'r dyfodol o ddyddiad yr archwiliad.  
d) Adroddiad Cyllideb a Mantolen Ariannol Ebrill 2006 

Cyhoeddod MG os byddai gwariant gweinyddol Ebrill yn cael ei ailadrodd bob mis yna ni fyddai'r arian a gedwir ar gyfer gweinyddiad y flwyddyn yn ddigon.  Dywedodd DP fod rhai costau uwch yn Ebrill, a chredai DD y byddai'r gyllideb weinyddu yn brin o oddeutu  £21K, a bydd yn rhaid trafod hyn yn Allwariant 2006/07.

e) Adroddiad Allwariant 01/04/06 – 30/03/07 

Nodwyd cynnwys yr adroddiad er gwybodaeth. 

f) Allwariant 2006/07

Tynnodd DD sylw'r aelodau at bosibiliadau ymrwymiadau ychwanegol o £39k, yr ymrwymiadau ychwanegol presennol o  £107k ac arbedion posibl o £77k.

Roed yn bosibl lleihau a gohirio nifer o ymrwymiadau potensial ond roedd eraill ar y gweill yn barod e.e. cytundeb cynnal Technoleg Gwybodaeth, cyfraniad i ymdeimlad cenedlaethol 'Sense of Place', cyfraniad i Visit Wales, Ymgyrchoedd Prydain.. Gellid gwneud arbedion sylweddol o ran Consortia Digwyddiadau  (£30k) a Dosbarthu Atyniadau Gogledd Cymru (£10k). CYTUNWYD i ystyried toriadau ar gyllidebau penodol yn hytrach na chyfyngiad canran cyffredinol ar bob gweithgaredd.
CYTUNWYD i ddefnyddio papurau o liwiau gwahanol wrth gyflwyno a chofnodi gwaith y gwahanol adrannau yng nghyfarfodydd y Bwrdd.
7. Diweddaru  Adolygiad Blynyddol y Staff  

Dosbarthwyd nodiadau Panel Blynyddol Adolygu Staff, Mai 2006. a chymeradwywyd yr argymhellion canlynol.  
1)   Gweithredydd Marchnata a Digwyddiadau –Cynyddiad cyflog

2) Gweithredydd Partneriaeth – Cynyddiad cyflog

3) Ysgrifennydd Dadansoddi Buddsoddiadau – Cadw'r swydd a'i hariannu

4) Swyddfa Dadansoddydd Buddsoddiad - Cadw

5) Rheolydd Datblygu Personél - Cadw'r gyllideb bresennol
Bydd yr arian ar gyfer cynnal Rheolydd Datblygu Personél yn parhau tan 30 Medi 2006 ac wedyn ar sail atodol tan 31 Rhagfyr, ond dim ond os ceir sicrwydd y daw arian drwy'r fforwm TTFW o 1 Ionawr 2007.  .
8. Arolwg Cyfamserol o adroddiadau cynnydd Ymgynghori a Strategaeth  

a) Annex A Taro

Nodwyd y 15 argymhelliad, a chanolbwyntiwyd y drafodaeth ar argymhellion 6 - 9. Ar Argymhelliad 6, ynglŷn ag etholaethau a chategorïau Cyfarwyddwyr Masnach. Credai PB y byddai gan sail sector ei fanteision, ac MG o'r farn y byddai seilio ar Awdurdod Lleol yn gostwng nifer Cyfarwyddwyr Môn o 3 i 1. Nododd JA mai 2 fyddai'n cynrychioli ardal Gwynedd a hynny'n adlewyrchiad o bwysau busnesau twristiaeth yn y Gogledd Orllewin. Teimlai MG nad oedd unrhyw bwynt mewn newid os na fyddai hynny'n newid y cysyniad oedd gan gyfranogwyr a chefnogwyr o Bartneriaeth Twristiaeth Gogledd Cymru. Mae angen symud oddi wrth elfen anghystadleuol y ddau etholiad diwethaf. Ychwanegodd DD y nodyn hanesyddol na fu apwyntiadau sectoraidd yn gytbwys iawn, a bod cyfrifoldebau tiriogaethol yn cael eu cyflawni drwy Awdurdod Lleol, ac mai'r rheswm dros gael apwyntiadau masnach ar draws Gogledd Cymru oed i ymateb i apwyntiadau tiriogaethol Awdurdod Lleol. Roedd mantais mewn dilyn patrwm cyfarwyddwyr masnach etholaethol Awdurdod Lleol a chyfethol ar gyfer rhai swyddogaethau. CYTUNWYD  i geisio sylwadau gan Awdurdodau Lleol a chyfranddalwyr masnach erbyn 1 Awst 2007, a rhoi cyfraniad dogfen y masnachwyr ar y wefan er mwyn cael barn drwy'r 'Trade Talks'.
b) Annex B Taro

Cafwyd golwg ar ran olaf gwaith TARO a dywedodd  DD ei fod yn ddistylliad o waith  MPA a John Lennon. Dynododd y golofn olaf ond un mai prif flaenoriaeth PTGC fyddai cyflawni blaenoriaethau presennol Twristiaeth Rhanbarthol, Cenedlaethol a blaenoriaethau ehangach Llywodraeth Cynulliad Cymru a'r goblygiadau cyffredinol byd-eang perthnasol. . Gobeithir gallu cadarnhau'r blaenoriaethau erbyn 1af Awst, a'r rhai hynny fyddai'r gweithgareddau sylfaenol ar gyfer drafftio Cynllun Busnes PTGC ar gyfer 2007/08. 

c) Adolygiad Llywodraeth Cynulliad Cymru o Bartneriaethau Twristiaeth Rhanbarthol
Cyflwynwyd adolygiad drafft o BTRh ac roedd sylwadau wedi eu gwahodd erbyn 14eg Mehefin 2006. Roed yn yr adroddiad amserlen rhaglen waith oedd i'w orffen erbyn 1af Rhagfyr 2006.   

9. Gyrrwr Bws Gorau'r Flwyddyn 2006/07.

CYTUNWYD i gyflawni'r gwaith fel gwariant ychwanegol i'r gyllideb Marchnata Tripiau Grŵp a Bws yn ddibynnol ar: 

Integreiddio gyda'r ymgyrch.

Integreiddio gyda Threfnwyr Tripiau Bws a Gyrwyr y Bysiau

Trefnu digwyddiad cyfarwyddo a gwobrwyo allan o'r gyllideb fasnach deithio 

Ystyried a all y Comisiwn Digwyddiadau gefnogi digwyddiad gwobrwyo.

10. Ardal Twf Twristiaeth  – Cynigion Rheoli Ansawdd Integredig  
Cyflwynwyd adroddiad a chytunwyd i gefnogi'r canlynol:

Ardal Twf Twristiaeth  

Cario Drosodd o   2005/06 (£)

2006/07

(£)

Cyfanswm (£)

Llandudno, Conwy, Deganwy

Strategol
0

7500
7500

Caernarfon Rhanbarthol 
17072
2000
19072

Wrecsam Rhanbarthol 

2000
4000
6000

Betws y Coed Gwledig 

5652
5500
11162

Cyfanswm

24724

19000

43724

11. Prosiect Gwerthuso Marchnata – Gwyliau Byrion 2006/2007 

Cyflwynodd DD yr adroddiad, a nodai'r Gwaith oedd i'w gyflawni ar sail Argymhellion adroddiad MPA.  Dywedodd DD iddi fod yn anodd cael dyddiadau cyffredin i is-grŵp gyfarfod yn ôl dymuniad cofnodion cyfarfod 26ain Ebrill 2006, er i gyfarfod gael ei gynnal a chafwyd nifer o ymddiheuriadau.
Cyhoeddodd DW  ddiddordeb personol.

CYTUNWYD i:

Baratoi crynodeb o gasgliadau o adroddiad MINTEL ar gyfer cyfarfod nesaf y Bwrdd. 

Paratoi briff tendro o'r hyn a ddysgwyd o'r adroddiad. 

I gefnogi'r lansiad yn Chwefror 2007 gyda ffenest seibiant byr o 5.5 mis Gwanwyn/Haf, a ffenest seibiant byr  3.5 mis hydref/gaeaf.
PTGC i  roi hwb busnes i'r gwerth 10k  o lyfrynnau 2005/06 mewn stoc.

Cael golwg eto ar ail gyfeirio busnes drwy'r rhyngrwyd gan fod cymaint o gwsmeriaid heb eto ddefnyddio cyfleustra'r rhyngrwyd. 

I dendro 3 trefniant cytundebol. 

Rhoi blaenoriaeth i'r farchnad 45+.

12. Strategaeth Twristiaeth Arfordir Cymru 
NODWYD yr adroddiad.

13. Cael presenoldeb i Dwristiaeth Gogledd Cymru, Caer a Swydd Gaer ym Maes Awyr John Lennon, Lerpwl. 

CYTUNWYD i gefnogi'r prosiect os gellir: 

a) Rhannu lle gyda Bwrdd Twristiaeth Swydd Caer a Warrington.

b) Cael cyfraniad gan Visit Wales.

Cyfanswm costau datblygu o £12k a chostau parhaus o £6k y flwyddyn am gyfnod o 3 blynedd. Rhannu 50/50 gyda Bwrdd twristiaeth Swydd Caer a Warrington.

14. Gwerthusiadau Tendr  

a) Gwerthuso sut i Gryfhau Brand Cymru ar gyfer Gogledd Cymru 

Nodwyd cynnwys yr adroddiad ar sail cael cadarnhad gyda'r contract o £75k i MCann Errickson, fod £35k yn weddill i'w glustnodi yn erbyn ymdrechion i gadarnhau'r ymdeimlad O Berthyn 'Unique Sense of Place'.

b) Gwerthuso Tendr Lerpwl fel Prifddinas Diwylliant Ewrop 2008

NODWYD cynnwys yr adroddiad.

15. Nodiadau Panel Strategaeth 26 Ebrill 2006 

NODWYD cynnwys yr adroddiad

16. Panel Hyrwyddo Datblygiad 12fed Mai 2006 

NODWYD cynnwys yr adroddiad.
Dyddiad ein cyfarfod nesaf dydd Mercher  6ed Medi 2006 am 2.00pm

